
Haitian Creole 

 

Pou Piblikasyon Imedya: 25 fevriye 2014 

 

GOUVÈNÈ CUOMO ANONSE NOMINASYON NAN ADMINISTRASYON AN 

 

 

Gouvènè Andrew M.Cuomo te anonse jodia nomimasyon nan administrasyon an. 

 

“Mwen kontan pou m anonse nominasyon Margaret Egan ak Linda Cohen nan administrasyon mwen 

an,” te deklare Gouvènè Cuomo. “Yo chak ap pote yon richès eksperyans nan administrasyon nou an ki 

pral ede nou kontinye bay rezilta pou Nouyòkè yo.” 

 

Margaret Egan 

Margaret Egan pral sèvi kòm Asistan Sekretè pou Sekirite Piblik. Margaret te sèvi kòm Direktè Politik & 

Afè Gouvènmantal nan Konte Cook Sheriff Tom Dart de 2012 a 2014. Nan wòl sa a Madam Egan te 

responsab pou devlope ak jere règleman sou krim, sèvis sosyal ak estrateji lejislativ pou pi gwo ak inik sit 

prizon nan peyi a ak youn nan pi gwo depatman lapolis nan Illinois. Li te devlope ak enplemante Lwa sou 

Swen Abòdab pou Sherif la nan rann Prizon Konte Cook premye prizon nan peyi a pou enskri prizonye yo 

nan ekspansyon Medicaid, sa ki te vini kounye yon modèl pou prizon yo nan peyi a. Anplis li te dirije efò 

pou amelyore pwogram edikasyon koreksyonèl ki baze sou laj lekòl ak adilt prizonye yo. Li te egalman 

devlope pwojè sou kontwòl zam afe ak trafik nan tout banlye Konte Cook. 

 

“Mwen vle remèsye Gouvènè Cuomo pou opòtinite enkwayab sa a pou sèvi kòm yon Asistan Sekretè 

pou Sekirite Piblik,” te deklare Margaret Egan. “Map rete tann pou ede nan administrasyon li an avèk 

efò pou kreye règleman ak inisyativ ki sevè sou krim pandan nap efektif, efikas ak enpasyal. Mwen 

kontan pou m travay avèk ekip Sekirite Piblik Gouvènè a pou fè sistèm sekirite piblik  New York yon 

modèl pou tout peyi a.” 

 

Linda Cohen  

Linda J. Cohen pral sèvi kòm Direktè Egzekitif pou Komisyon Eta nan Sèvis Kominotè ak Nasyonal. Anvan 

li te vini nan komisyon an, Linda te sèvi pandan yon douzèn ane tankou Direktè Egzekitif nan 

kolaborasyon  avèk New York State Corps, kote li te responsab pou youn nan pi gwo pwogram nan peyi a 

AmeriCorps Li te egalman sèvi kòm Direktè Egzekitif nan Asosyayson pou Rezoud Diskisyon nan Eta New 

York kòm yon ekriven li te kontribye nan Magazin Espò entèn ak nan plizyè pozisyon nan toulè twa 

branch gouvènman eta New york la. Li te diplome nan Union College, Albany Law School ak National Law 

Center nan Inivèsite George Washington. 

 

“Mwen fyè pou m antre nan administrasyon Cuomo a e mwen remèsye Gouvènè a pou opòtinite mwen 

genyen pou m dirije efò pou mete tout Nouyòkè yo nan sèvis a kominote yo, Gwo Eta nou an ak peyi a,” 

te deklare Linda Cohen. “Jan resan aktivite yo te montre, nan tan difisil, sitwayen New York yo sipòte 

youn lòt. Map rete tann pou m bati sou angajman ak espri sa pou asire ke nou toujou pare pou reponn a 

kèlkeswa difikilte lavni ta pote .” 

